
Հավելված N 1 

ՀՀ կառավարության 2009 թվականի 

հոկտեմբերի 1 -ի N              - Ն  որոշման  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ ՊԵՏԱԿԱՆ-

ՄԱՍՆԱՎՈՐ ԳՈՐԾԸՆԿԵՐՈՒԹՅԱՆ ԳՈՐԾԱԿԱԼՈՒԹՅԱՆ 
    

    

I. ԸՆԴՀԱՆՈՒՐ ԴՐՈՒՅԹՆԵՐ 
  

1. Պետական-մասնավոր գործընկերության գործակալությունը (այսուհետ` գործակա-

լություն) Հայաստանի Հանրապետության էկոնոմիկայի նախարարության 

աշխատակազմի` Հայաստանի Հանրապետության օրենսդրությամբ նախատեսված 

ծառայությունների մատուցման գործառույթներ իրականացնող առանձնացված 

ստորաբաժանում է, որը մատուցում է ծառայություններ պետական-մասնավոր 

գործընկերության բնագավառում` հանդես գալով Հայաստանի Հանրապետության 

անունից։ 

2. Գործակալությունն ստեղծվում ու վերակազմակերպվում է, և դրա գործունեությունը 

դադարեցվում է Հայաստանի Հանրապետության կառավարության որոշմամբ։ Գործա-

կալությունը գործում է իր կանոնադրության համաձայն, որը, Հայաստանի Հանրապետու-

թյան էկոնոմիկայի նախարարի ներկայացմամբ, հաստատում է Հայաստանի Հանրապետության 

կառավարությունը։ 

3. Գործակալության լիազորությունները սահմանվում են օրենքով, Հայաստանի 

Հանրապետության Նախագահի հրամանագրերով, կարգադրություններով, Հայաստանի 

Հանրապետության կառավարության որոշումներով, ինչպես նաև Հայաստանի Հանրապե-

տության միջազգային պայմանագրերով։ 

4. Գործակալությունն իր գործունեությունն իրականացնում է Հայաստանի Հանրա-

պետության օրենսդրությանը և այլ իրավական ակտերին համապատասխան։ 

5. Գործակալությունն օրենքով կամ այլ իրավական ակտերով նախատեսված դեպքերում 

իրավունք ունի Հայաստանի Հանրապետության անունից ձեռք բերելու և իրականացնելու 

գույքային ու անձնական ոչ գույքային իրավունքներ, կրելու պարտականություններ, 

դատարանում հանդես գալու որպես հայցվոր կամ պատասխանող։ 

6. Գործակալությունն ունի Հայաստանի Հանրապետության զինանշանի պատկերով 

և գործակալության` հայերեն անվանմամբ կլոր կնիք, ձևաթղթեր, խորհրդանիշ և այլ 

անհատականացման միջոցներ։ 

 

II. ԳՈՐԾԱԿԱԼՈՒԹՅԱՆ ՆՊԱՏԱԿՆԵՐԸ, ԽՆԴԻՐՆԵՐԸ ԵՎ ԳՈՐԾԱՌՈՒՅԹՆԵՐԸ 

 

7. Գործակալության նպատակը պետական և տեղական ինքնակառավարման 

մակարդակներում պետական և մասնավոր հատվածների գործընկերության (այսուհետ 

ՊՄԳ) միջոցով արդյունավետ ներդրումային ծրագրերի իրականացմանը, որակյալ հանրային 

ծառայությունների մատուցմանը և ենթակառույցների զարգացմանը նպաստելն է։ 

8. Գործակալության խնդիրներն են`̀̀̀    

1) տարբեր ոլորտներում ՊՄԳ-ի հնարավոր ծրագրերը հետազոտելը և բացահայտելը. 

2) ՊՄԳ-ի ծրագրերի իրականացմանն արդյունավետ նպաստելը. 

3) ՊՄԳ-ի նախաձեռնություններին խթանելը և աջակցելը. 

4) ՊՄԳ-ի ծրագրերի իրականացման վերաբերյալ իրազեկվածությունը բարձրացնելը։ 

9. Գործակալության հիմնական գործառույթներն են`̀̀̀    

1) ՊՄԳ-ի հնարավոր ծրագրերի իրականացման ներուժի բացահայտումը. 

2) ՊՄԳ-ի իրականացման խոչընդոտների և թույլ կողմերի բացահայտումը.  

3) տարբեր ոլորտներում իրականացվելիք ՊՄԳ-ի ծրագրերում կիրառելու նպատակով 

արդյունավետ մոդելի վերաբերյալ առաջարկություններ ներկայացնելը. 

4) ՊՄԳ-ի ուսուցման ծրագրերի և ՊՄԳ-ի սուբյեկտների համար կադրերի 

պատրաստման և վերապատրաստման հնարավորությունների ընդլայնմանն աջակցելը.  

5) ՊՄԳ-ի ձեռնարկումներով հետաքրքված պետական մարմիններին, ընկերություն-

ներին և ՊՄԳ-ի սուբյեկտներին աջակցելն ու օժանդակություն տրամադրելը (տեխնի-

կական, իրավաբանական խորհրդատվական և տեղեկատվական). 

6) ՊՄԳ-ի ծրագրերում կիրառվող մոդելի արդյունավետության գնահատումը 

(ծախքեր-օգուտներ վերլուծությամբ).  

7) ՊՄԳ-ի մրցութային առաջադրանքների մշակումը, դրանց հիման վրա 

մրցույթների կազմակերպումը. 

8) ՊՄԳ-ի պայմանագրերի տիպային օրինակելի ձևերի մշակումը. 

9) ՊՄԳ-ի պայմանագրերի շուրջ բանակցություններին մասնակցելը. 

10) իր կողմից իրականացվող ՊՄԳ-ի ծրագրերի համակարգումը. 

11) ՊՄԳ-ի ծրագրերի վերաբերյալ տեղեկատվության տարածման և հանրային իրա-

զեկման իրականացումը. 

12) միջազգային համանման կառույցների հետ համագործակցությունը. 

13) ՊՄԳ-ի եռամյա ծրագրերի և միջոցառումների իրականացումը։ 

 

 

III. ԳՈՐԾԱԿԱԼՈՒԹՅԱՆ ԿԱՌԱՎԱՐՈՒՄԸ 

  

10. Գործակալությունը կառավարում է Հայաստանի Հանրապետության 

էկոնոմիկայի նախարարը (այսուհետ` նախարար)։ Գործակալության անմիջական 

ղեկավարումն իրականացնում է գործակալության պետը, որին պաշտոնի նշանակում և 

պաշտոնից ազատում է նախարարը` «Քաղաքացիական ծառայության մասին» 

Հայաստանի Հանրապետության օրենքով սահմանված կարգով։ Գործակալության 

գործունեությանն աջակցելու նպատակով կարող է գործակալությանը կից ստեղծվել 

խորհրդակցական մարմին` վերջինիս աշխատանքներում ներգրավելով շահառու 

պետական կառավարման մարմինների և միջազգային կազմակերպությունների 

ներկայացուցիչների։ Խորհրդակցական մարմնի անհատական կազմը և գործունեության 

կանոնակարգը հաստատում է Հայաստանի Հանրապետության էկոնոմիկայի նախարարը։ 

11. Գործակալության պետն իր գործունեության ընթացքում առաջնորդվում է 

Հայաստանի Հանրապետության Սահմանադրությամբ, Հայաստանի Հանրապետության օրենք-

ներով, նախարարության կանոնադրությամբ և սույն կանոնադրությամբ, ինչպես նաև այլ 

իրավական ակտերով ու Հայաստանի Հանրապետության միջազգային պայմանագրերով։ 

12. Գործակալության պետը հաշվետու է Հայաստանի Հանրապետության վարչապետին, 

նախարարին, գործակալության գործունեությունը համակարգող նախարարի համապա-

տասխան տեղակալին, իսկ քաղաքացիական ծառայության մասին Հայաստանի Հանրապե-

տության օրենսդրությամբ նախատեսված դեպքերում` նաև նախարարության 

աշխատակազմի ղեկավարին։    

13. Գործակալության պետը`̀̀̀    

1) ղեկավարում է գործակալության ընթացիկ գործունեությունը, պատասխանատու 

է գործակալության առջև դրված խնդիրների ու գործառույթների իրականացման համար. 

2) նախարարին կամ նրա համապատասխան տեղակալին ներկայացնում է առաջար-

կություններ օրենքով, այլ իրավական ակտերով և սույն կանոնադրությամբ նախատեսված 

գործունեության բնագավառի, նպատակների ու խնդիրների վերաբերյալ. 

3) իր իրավասության սահմաններում արձակում է կարգադրություններ և տալիս 

ցուցումներ, առանց լիազորագրի հանդես է գալիս Հայաստանի Հանրապետության և 

գործակալության անունից, ինչպես նաև տալիս է գործակալության անունից հանդես 

գալու լիազորագրեր, այդ թվում` նաև վերալիազորման իրավունքով լիազորագրեր. 

4) իր իրավասության սահմաններում նախարարության աշխատակազմի ղեկավարին 

ներկայացնում է առաջարկություններ գործակալության աշխատողների նկատմամբ խրա-

խուսանքի կամ կարգապահական տույժի միջոցների կիրառման վերաբերյալ. 

5) նախարարին կամ նրա համապատասխան տեղակալին պարբերաբար ներկա-

յացնում է տեղեկատվություն գործակալության կողմից իրականացվող աշխատանքների 

ընթացքի մասին. 

6) ապահովում է նախարարի հրամանների և ցուցումների, ինչպես նաև նախարարի 

համապատասխան տեղակալի ցուցումների, հանձնարարականների ու առաջադրանքների 

կատարումը և արդյունքների մասին տեղեկացնում նախարարին կամ նրա համապատասխան 

տեղակալին. 

7) նախարարության կանոնադրությանը և սույն կանոնադրությանը համապատասխան 

սահմանում է գործակալության կառուցվածքային ստորաբաժանումների իրավասությունները. 

8) լսում է գործակալության կառուցվածքային ստորաբաժանումների գործունեության 

մասին հաշվետվությունները, քննարկում դրանց գործունեության ստուգման արդյունքները. 

9) իրականացնում է վերահսկողություն գործակալության կառուցվածքային 

ստորաբաժանումների օգտագործմանը հանձնված պետական սեփականության 

պահպանության նկատմամբ. 

10) նախարարին ներկայացնում է առաջարկություններ գործակալության կառուցվածքի 

և աշխատողների թվի, ինչպես նաև գործակալության խորհրդակցական մարմինների 

ստեղծման վերաբերյալ. 

11) իր լիազորության սահմաններում համագործակցում է պետական կառավարման, 

տեղական ինքնակառավարման և այլ մարմինների հետ. 

12) իրականացնում է օրենքով, այլ իրավական ակտերով և սույն կանոնադրու-

թյամբ նախատեսված այլ լիազորություններ։ 

 

VI. ԳՈՐԾԱԿԱԼՈՒԹՅԱՆ ԱՇԽԱՏԱՆՔՆԵՐԻ ԿԱԶՄԱԿԵՐՊՈՒՄԸ 

  

14. Օրենքով, այլ իրավական ակտերով, նախարարության կանոնադրությամբ և 

սույն կանոնադրությամբ գործակալությանը վերապահված լիազորությունների լիարժեք 

ու արդյունավետ իրականացումը, ինչպես նաև քաղաքացիական իրավահարաբերություններին 

գործակալության մասնակցությունն ապահովում է նախարարության աշխատակազմը։ 

15. Գործակալությունը կարող է ունենալ կառուցվածքային ստորաբաժանումներ։ 

16. Գործակալության աշխատողները քաղաքացիական ծառայողներ են։ 

17. Գործակալության վերակազմակերպման և դրա գործունեության դադարման կարգն 

ու պայմանները սահմանվում են օրենքով և այլ իրավական ակտերով։ 

 

 

 

 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

 ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

                   ՂԵԿԱՎԱՐ      Դ. ՍԱՐԳՍՅԱՆ 

Հավելված N 2 

ՀՀ կառավարության 2009 թվականի 

հոկտեմբերի 1 -ի N              - Ն  որոշման  

 

 

 

 

 

 

Կ Ա Ռ Ո Ւ Ց Վ Ա Ծ Ք 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ ՊԵՏԱԿԱՆ-

ՄԱՍՆԱՎՈՐ ԳՈՐԾԸՆԿԵՐՈՒԹՅԱՆ ԳՈՐԾԱԿԱԼՈՒԹՅԱՆ  

 

 

                ԿառուցվածքայինԿառուցվածքայինԿառուցվածքայինԿառուցվածքային    ստորաբաժանումներստորաբաժանումներստորաբաժանումներստորաբաժանումներ 

ՊՄԳ-ի ծրագրերի համակարգման բաժին 

Ծրագրերի գնահատման և մոնիթորինգի բաժին 

Պայմանագրային բաժին 

 

 

 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

 ԿԱՌԱՎԱՐՈՒԹՅԱՆ  ԱՇԽԱՏԱԿԱԶՄԻ 

                   ՂԵԿԱՎԱՐ      Դ. ՍԱՐԳՍՅԱՆ 

 

 


